HALMASHAURI YA WILAYA YA KYELA
KUMBUKUMBU ZA MKUTANO WA BARAZA LA MADIWANI  WA KUPOKEA TAARIFA ZA KAZI ULIOFANYIKA KWENYE UKUMBI WA MIKUTANO WA COMMUNITY CENTRE TAREHE 30.10.2014
KUMB.  NA.  KDC/BMK/01/14:  WAJUMBE WALIOHUDHURIA:
1.   Mh.  G.M. Kipija		-	D/K/Kyela		    	- 	Mwenyekiti
1.   Ndg. C.R. Kasongo	         	 -  	Mkurugenzi Mtendaji (W)	-	Katibu
1.   Mh.  N.E. Mwakalukwa	 -  	D/K/ Talatala		   	-	Mjumbe
1.   Mh. J.B. Mwafrika		 -  	D/K/ Ndobo		  	-	     “
1.   Mh. N.J. Kasunga		 - 	 D/V/ Maalum		-	     “
1.   Mh.  T.A. Mwakatika		 -  	D/V/ Maalum		  	 -	     “
1.   Mh. A.N. Mwakisaje       	  -  	D/K/ Ikimba		  	 -            “
1.   Mh. P.L. Mwambafula	 	 -  	D/K/  Bujonde		 -	     “	
1.   Mh. Z.S. Mwakagenda	  	 - 	D/K/ Ikama		   	 -	     “
10.    Mh. V.W. Kanyanyila	 	 - 	D/K/ Lusungo		 -	     “
11.  Mh. A.M Minga		 	  -	 D/K/ Itope		     	  -	     “
12.  Mh. T.J. Mbalaswa        	  - 	D/V/ Maalum		   	 -	     “
13.  Mh. W.M. Majuni		  - 	D/K/ Kajunjumele	   	 -	     “
14.  Mh. Dr. H.A. Mwakifuna 	  - 	D/K/ Ipinda		           -	     “  
15.  Mh. S.L. Mwangalaba   	  - 	D/K/  Ipande		   	 -	     “
16.  Mh. S.P. Ipopo		 	 - 	D/V/ Maalum		   	 -	     “
17.  Mh. G.E. Mwakabumbe 	 -  	D/K/ Ikolo			 -	     “
18.  Mh. A.J. Mwasipu	 	 -  	D/K/ Muungano		 -            “
19.  Mh. A.A. Kasyupa	  	 -  	D/K/ Makwale		 -	     “ 
20.  Mh. F.S. Msusi			 -  	D/K/ Katumbasongwe         -            “
21.  Mh. K.S. Kamomonga		-  	D/K/ Ngonga		   	 -  	     “
22. Mh. F.N. Mwampiki		 -  	D/V/ Maalum		   	 -	     “
23. Mh.  K.K. Mwakalukwa  	 -  	D/V/ Maalum		   	 -            “
24. Mh.  H.K. Mwaisumo     	 -  	D/K/ Mwaya		   	 -	    “
25. Mh.  Z.A. Omary		 	-  	D/V/ Maalum		     	-	    “
26. Mh.  K.  Luvanda		 -  	D/K/ Ngana	        	   	 -	    “
27.  Mh.  I.M. Solomoni		 -  	D/K/ Matema			 -	    “
28.  Mh.  E.A. Msyani           	-  	D/K/Busale            	   	 -           “

KUMB.NA.KDC/BMK/02/14:      WAJUMBE WASIOHUDHURIA
1. Mh.Dr.H.G. Mwakyembe    	 -         Mbunge                      	-  	Kwa taarifa.

KUMB.NA. KDC/BMK/03/14:  WATAALAM WALIOHUDHURIA
1. M.P. Ndamo		-	Afisa Utumishi na Utawala (W)
1. A. Baraza			-	Mweka Hazina (W)			
1. F.N. Mwaipopo		-	Afisa Mipango (W)			
1. J.R. Mwankusye		-	Afisa Biashara (W)					
1. O.H. Mungi		-	Kny Afisa Maendeleo ya Jamii (W)	
1. Dr. P.Banzi		-	Afisa Mifugo (W)
1.  R.C. Kilave		-	Afisa Tarafa Ntebela
1.  K.D. Haule		-	Kaimu  Mhandisi Ujenzi (W)
1.  J.B Ngaiza		-	Mwanasheria (W)
1.  M.S. Makula		-	Kaimu Afisa Maendeleo ya Ardhi (W)
1. S.P.Lyimo			-	Kaimu Afisa Ugavi (W)
1.  A. Mtweve		-	Mhandisi Maji (W)
1.   C.F. Bullei		-	Afisa Elimu Msingi (W)
1.  P.Mguli			-	Afisa Elimu Sekondari (W)
1.  P. Daudi			-	Mratibu wa TASAF (W)
1.  A. Lugendo		-	Kny. Katibu TSD (W)
1.  K.L. William		-	Afisa Tarafa Unyakyusa	
1.  F.R. Mwaseba		-	Kaimu Afisa Maliasili (W)
1.  S. Makenge		-	Kny.Mganga Mkuu (W)
1.  A.B. Kayembele		-	Mratibu wa kudhibiti UKIMWI (W)
1.  A. Andabwile		-	Mkaguzi wa Shule (W)
1.  J.M. Njau			-	Afisa Kilimo, Umwagiliaji na Ushirika (W)
1.  R.N.Samwel		-	Afisa Mtendaji wa Mamlaka ya Mji Mdogo
1.   R.P.Tenende		-	Kny. Afisa Ushirika (W)
1.   I.E. Mtoni		-	Afisa Usafirishaji (W)
1. C. T. Mwamanda		-	Mwandishi wa vikao
1.  M.R. Shanjirwa		-	Mwandishi wa vikao
1.  C.A. Mwaifunga		-	Mwandishi wa vikao

AJENDA ZA MKUTANO
1.   Kufungua Mkutano.
1.   Kuridhia Ajenda.
1.   Taarifa za kazi kutoka Kata mbalimbali.
1.   Kufunga kikao.
KUMB.NA. KDC/BMK/04/14:  KUFUNGUA MKUTANO
04.1	Mwenyekiti aliwakaribisha wajumbe na alifungua Mkutano saa 4:15 asubuhi.

KUMB.NA. KDC/BMK/05/14:  KURIDHIA AJENDA
05.1	Wajumbe walipitia na kuridhia ajenda  za Mkutanoni.
KUMB.NA. KDC/BMK/06/14:  KUTHIBITISHA KUMBUKUMBU ZA KIKAO CHA TAREHE 28.07.2014
06.1	Wajumbe walipitia na kuthibitisha kumbukumbu za kikao cha tarehe 28.07.2014.
KUMB. NA. KDC/BMK/07/14:  TAARIFA ZA KAZI KUTOKA KATA MBALIMBALI ZA HALMASHAURI YA WILAYA YA KYELA.
07	Katika kipindi cha robo ya kwanza (Julai - Septemba 2014)  wenyeviti wa kamati za maendeleo ya kata waliwasilisha taarifa za utekelezaji wa kazi katika maeneo yao. Walibainisha mambo yafuatayo:- (1) Uendeshaji wa vikao vya kisheria katika ngazi ya kitongoji, kijiji na kata kwa kubainisha idadi na aina ya vikao, hali ya mahudhurio,na usomaji wa taarifa ya mapato na matumizi,                  (2) Utekelezaji wa agizo la serikali juu ya chakula cha mchana mashuleni,        (3) Ujenzi wa shule mpya za sekondari katika kata na ukamilishaji wa shule za sekondari zilizopo, (4) Uchangiaji  wa shughuli za miradi ya maendeleo, (5) Hali ya utoro Mashuleni, (6) Hifadhi ya usafi wa mazingira, (7) Uhai wa kamati za kudhibiti UKIMWI za vijiji na kata, (8) Changamoto zilizopo  (9) Mapendekezo na maoni ya wajumbe kama ifuatavyo:-       
I.	UENDESHAJI WA VIKAO VYA KISHERIA KATIKA NGAZI YA KATA NA VIJIJI
07.1	Katika kipindi cha robo kwanza (Julai - Septemba 2014)  hali ya uendeshaji wa vikao vya kisheria katika ngazi ya vitongoji, kata na vijiji ni ya kuridhisha. Kata zote zimefanya vikao vya kamati za maendeleo na vijiji vingi vimefanya vikao vya Halmashauri na mikutano mikuu isipokuwa   Vijiji vifuatavyo:-
07.1.1	Vijiji ambavyo havijafanya vikao vya Halmashauri ni  kama ifuatavyo:-             (1) Katika kata ya Mwaya Kijiji cha Kapamisya, Kasala, Masebe, Lukuyu, Tenende, Ndola, Mwaya, Lugombo na  Ilondo, (2) Katika kata ya Lusungo kijiji cha  Mpanda, Lukwengo na  Lusungo. (3) katika kata ya Matema vijiji vya Ngyekye, Mababu, Kisyosyo, Matema, Ikombe, Kilombelo, (4) Katika kata ya Ndobo kijiji cha Ndobo, Sebe, Bwato na Isuba, (5) katika kata ya Busale, kijiji cha Busale, Masoka na Ikomelo, (6) Katika kata ya Itope kijiji cha Itopoe , Kikusya na Ibada. 
07.1.2	Vijiji ambavyo havijafanya mikutano ya kijiji na havijasoma taarifa za mapato na matumizi ni kama ifuatavyo: (1) Katika kata ya Matema Kijiji cha Ngyekye Mababu, Matema na Kilombelo, (2) Katika kata ya Ndobo kijiji cha Ndobo, Sebe, Bwato na Isuba, (3) Katika kata ya Mwaya Kijiji cha Kapamisya, Kasala, Masebe, Lukuyu, Tenende, Ndola, Mwaya, Lugombo na  Ilondo, (4) Katika kata ya Lusungo vijiji vya  Mpanda, Lukwengo na  Lusungo. (5) Katika kata ya Busale, kijiji cha Busale, Masoka na Ikomelo, (6) katika kata ya Itope kijiji cha Itopoe , Kikusya na Ibada.
07.1.3	Sababu zilizosababisha  kushindwa kufanyika kwa vikao na mikutano katika vijiji hivyo ni mwitikio mdogo wa wananchi kuhudhuria mikutano kunakopelekea mikutano kuahirishwa mara kwa mara kwa  kushindwa kutimia akidi ya wajumbe na baadhi ya Maafisa Watendaji kushindwa kuitisha vikao kwa mujibu wa ratiba.
II.		UTEKELEZAJI WA MIRADI YA MAENDELEO
07.2	Katika kipindi cha robo ya kwanza (Julai - Septemba 2014)    utekelezaji wa miradi ya maendeleo umefanyika katika kata mbalimbali kama ifuatavyo:-         (1) Mradi wa ujenzi wa wodi ya wazazi katika Hospitali ya Wilaya ujenzi upo katika hatua ya umaliziaji, (2) Mradi wa ujenzi wa kituo cha Afya cha Kapamisya ujenzi wa maboma umefikia hatua ya renta na ujenzi unaendelea, Kituo cha Afya Ngonga ujenzi wa maboma umekamilika na kituo cha Afya Njisi ujenzi wa wodi umefikia hatua ya umaliziaji na kazi ya kufunga umeme na maji ipo hatua ya mwisho, (3) Mradi wa ujenzi wa zahanati katika  vijiji vya Sinyanga, Mpunguti, Kandete, Kisale na Ngyekye ujenzi umekamilika, (4) Ukarabati wa ofisi ya kata ya Mwaya kwa kuweka sharta, kupiga lipu, na kusakafia umekamilika,   (5) Kukamilisha ujenzi wa mradi wa maji ya msukumo wa pampu katika kijiji cha Busoka ambapo ulazaji wa Bomba kuu  la mgawo umekamilika  (6) Kukamilisha ujenzi wa mradi wa Maji Ndola na Lugombo ambapo ujenzi wa vituo vya kuchotea Maji 22 umekamilika, (7) Kusimamia na Kurasimisha vyombo vya watumia maji katika miradi ya maji ya vijiji vya Lubaga, Busoka, Masoko, Ikombe na Kapapa, (8) Kufanya usanifu wa kuendeleza ujenzi wa kisima cha Lubele na kupima mkuza wa maji, (9) Kufanya matengenezo ya “gate valve” katika mradi wa maji wa Sinyanga, (10) Kujenga uzio katika mradi wa mashine ya kukoboa mpunga katika kijiji cha kikusya ambapo kazi ya ujenzi imekamilika, (11) Kumalizia ufungaji wa mfumo wa sola na mabomba katika skimu ya umwagiliaji Mwaigoga kazi inaendelea, (12) Matengenezo ya muda maalum barabara ya Mahenge – Mpunguti Km.4.8 kazi ya kunyanyua tuta Km 3.8 imekamilika na matengenezo ya sehemu korofi katika barabara ya Ngamanga – Lusungo Km 7 imekamilika bado kazi ya kujenga makalvati, (13) Matengenezo ya muda maalum barabara ya Tenende – Mwaya Km 4.25 na Mwaya – Masebe Km 4 unyanyuaji wa tuta la barabara na ujenzi wa kalvati moja umekamilika, (14) Kusimamia kazi ya ujenzi wa daraja la Lusungo ambapo kazi ya ujenzi inaendelea, (15) Matengenezo ya muda maalum barabara ya Makwale – Ndobo Km.4 kazi ya kunyayua tuta la barabara imekamilika  na barabara ya Bwato – Ndobo – Kisyosyo Km.16.1 kazi ya marekebisho ya tuta la barabara katika baadhi ya sehemu na ujenzi wa makalvati 3 umekamilika na kazi ya ujenzi wa kalvati inaendelea, (16) Ukarabati wa barabara ya Nkujusi – Mwalingo kwa kuziba korongo kwa gabionsi umekamilika, (17) Ujenzi wa madaraja ya waendao kwa miguu ya Ibungu na Kasiba umekamilika bado kuweka kifusi kwenye maingilio ya madaraja, (18) Matengenezo ya kawaida ya barabara za Kyela Mjini Km.1.5 na Itunge – Lukuyu Km 3 kazi imekamilika,                      (19) Matengenezo ya sehemu korofi barabara za “Community Centre” na Kyela Kati kazi imekamilika,  (20) Ukarabati wa daraja la waendao kwa miguu la Kasumulu kazi inaendelea, (21) Ujenzi wa ukumbi wa Halmashauri umekamilika na kazi ya kujenga viunga na kupanda maua inaendelea, (22) Matengenezo ya muda maalum barabara ya Mbaka - Ilopo Km 4 Ujenzi wa tuta umekalika na ujenzi wa vivuko 4 unaendelea, Ipinda – Kanga Km 3 tuta la barabara limenyanyuliwa na kuwekwa kifusi, Ukarabati wa daraja la waendao kwa miguu la Ilondo umekamilika, (23) Matengenezo ya kawaida barabara ya Lupaso – Njisi Km 2.8 ujenzi wa kalvati umekamilika, (24) Matengenezo ya kawaida barabara ya Itope – Isanga – Ngonga Km3 Kazi ya kukata nyasi, kujenga kalvati moja imekamilika, (25) Matengenezo ya kawaida barabara ya Ngamanga – Ikolo Km 3.5 kazi ya kufukia mashimo imekamilika, (26) Matengenezo ya kawaida barabara ya matenki Ngonga Km.3 kazi ya kukata miti na kunyanyua tuta la barabara   kwa greda  Km. 1.1 imekamilika.
III.		AGIZO LA SERIKALI KUHUSU CHAKULA MASHULENI
07.3	Katika kipindi cha robo ya kwanza (Julai - Septemba 2014)  chakula cha mchana mashuleni kimetolewa katika shule ya sekondari ya Mwaya, Makwale, Nyasa Lake shore, Lusungo, Itope,  Matema Beach, Ikimba Ndobo, Shule ya Msingi Mapinduzi na Ikombe. Aidha, shule ya msingi Ikomelo, Lwangwa, KCM, Kasanga, Sumbi, Kikusya, Ibonde, Lema, Mabunga na Ibonde wanakunywa uji. Shule zingine hazijatoa chakula cha mchana  kutokana na mwitikio hasi wa wananchi katika kuchangia chakula cha mchana shuleni, hata hivyo jitihada zinafanyika za kuelimisha wananchi juu ya umuhimu wa kuchangia chakula cha mchana shuleni.Aidha, baadhi ya shule zipo katika mchakato wa kukusanya michango kutoka kwa wazazi kwa ajili ya chakula cha mchana shuleni. 
IV.	UJENZI WA SHULE MPYA KATIKA KATA NA UKAMILISHAJI WA SHULE ZILIZOPO.
07.4	Katika kipindi cha robo ya kwanza (Julai - Septemba 2014)  ujenzi wa shule mpya ya Msingi Ibale iliyopo katika kata ya Makwale upo katika hatua ya msingi wa ujenzi wa vyumba 2 vya madarasa na ofisi na ujenzi wa sekondari mpya umetekelezwa katika Kata ya Katumbasongwe ambapo Ujenzi wa maboma ya vyumba vinne vya madarasa umekamilika na  ujenzi wa jengo la utawala upo hatua ya kupandisha boma. Aidha, ujenzi wa Shule mpya ya Msingi Mbugani”B”na Shule ya mchepuo wa kiingereza umetekelezwa katika Mamlaka ya Mji mdogo wa Kyela. Ukamilishaji wa shule zilizopo unaendelea vizuri ambapo wananchi wameendelea kujenga vyumba vya madarasa, maabara, matundu ya vyoo na nyumba za walimu kama ifuatavyo:- (1) Ujenzi wa nyumba ya mwalimu katika Shule za Msingi Kyangala ujenzi umefikia hatua ya kupachika fremu za milango na madirisha. (2) Ujenzi wa vyumba vya madarasa katika shule za Msingi Ikama vyumba 3 ujenzi umefikia hatua ya kujenga renta, Kasanga  chumba 1 ujenzi umefikia hatua ya kupaua, Ngolela vyumba 2 ujenzi umefikia hatua ya kupaua na vifaa vyote vimenunuliwa, Ndandalo vyumba 2 ujenzi umekamilika, Shule ya mchepuo wa Kiingereza Nyasa vyumba 2 na ofisi ujenzi umekamilika, Mababu vyumba 3 ujenzi upo hatua ya kusakafia, Bujonde vyumba 6 vya madarasa ambapo vyumba 2 vimepauliwa, Lubele vyumba 2 ujenzi umefikia hatua ya kusakafia, Njugilo vyumba 2 ujenzi umefikia hatua ya kusakafia, Katumbasongwe vyumba 3 ujenzi umefikia hatua ya kupaua, Ushirika vyumba 2 ujenzi umefikia hatua ya kupaua, Mapinduzi vyumba 2 ujenzi umefikia hatua ya kusakafia na kupiga ripu, Kapamisya vyumba viwili ujenzi wa boma umekamilika, Ngamanga vyumba 6 vya madarasa ujenzi wa boma umekamilika, Kilasilo vyumba 2 vya madarasa ujenzi umefikia hatua ya kupaka rangi na yanatumika, Ngolela vyumba 2 ujenzi umefikia hatua ya kupiga bati na vifaa vyote vimenunuliwa, Mababu vyumba 3  ujenzi upo hatua ya kupaka rangi na yanatumika, Mbala vyumba 3 vimepauliwa, (3) Ujenzi wa vyoo shule ya msingi Isanga matundu 6 ujenzi upo hatua ya kupaua na shule ya sekondari Bujonde matundu 16 shimo limechimbwa na limefunikwa, (4) Ujenzi wa vyumba vya madarasa katika Shule za Sekondari Nkuyu vyumba 3 vimepigwa bati upande mmoja na kazi imesimama, Itunge vyumba 2 ujenzi upo hatua ya msingi na kazi imesimama, Ndobo vyumba 5 vimepauliwa na zimekosekana bati 4, Ngonga vyumba 3 ujenzi wa boma umekamilika, ukarabati wa maabara katika shule zote za sekondari zilizopo Wilayani hapa upo atua ya umaliziaji, (5) Ukarabati wa miundo mbinu katika Shule za Sekondari Matema Beach vyumba vya madarasa 4, Maabara,  Mnara wa tenki la maji, vyoo matundu 16 na nyumba ya mwalimu ujenzi umekamilika, Kyela sekondari  umaliziaji wa vyumba  vya madarasa 2 na Nyumba ya Mwalimu ujenzi umekamilika, Ujenzi wa nguzo ya tanki la maji na Vyumba vya madarasa 2 ujenzi umekamilika, (6) Ujenzi wa majengo ya Utawala shule ya sekondari ya Ndobo ujenzi upo hatua ya umaliziaji na  shule ya sekondari Nyasa Lake Shore ujenzi upo hatua ya kupiga lipu na kusakafia,       (7) Ujenzi wa Hosteli na vyoo katika  shule ya sekondari Makwale  upo hatua ya umaliziaji,  (8) Ukalabati wa nyumba mbili za walimu katika shule za msingi Lusungo umekamilika, (9) Ujenzi wa vyoo matundu 16 katika shule ya sekondari Bujonde shimo limechimbwa na limefunikwa. 


V.		UCHANGIAJI WA MIRADI YA MAENDELEO 
07.5	Katika kipindi cha robo kwanza (Julai - Septemba 2014)  uchangiaji wa shughuli za maendeleo umesuasua kutokana na mwitikio mdogo wa wananchi katika kuchangia michango hiyo licha ya jitihada  zinazofanyika ili kuelimisha na kuhamasisha wananchi kuchangia ujenzi wa miradi ya maendeleo.
VI.		HALI YA MADAWATI
07.6	Katika kipindi cha robo ya kwanza (Julai - Septemba 2014)  hali ya upatikanaji wa madawati katika shule za sekondari na msingi inaonesha kuwa kuna upungufu wa madawati katika shule zote za msingi na sekondari, licha ya jitihada zinazofanyika ili kuondoa tatizo hilo ambapo ukarabati wa madawati umefanyika kwenye shule za msingi Malungo madawati 24, Kafundo madawati 24, Mwenge madawati 50, Ipinda madawati 40, Lupaso madawati 31, Jitegemee madawati 17, Ikulu madawati 18, Mabunga madawati 15, Kisale madawati 7. 
VII.	HALI YA UTORO SHULENI
07.7	Katika kipindi cha robo ya  kwanza (Julai - Septemba 2014)    hali ya utoro shuleni ni kama ifuatavyo:- Shule ya Sekondari Bujonde mimba wanafunzi 2,Shule ya sekondari Itope mimba wanafunzi 3. Lusungo Sekondari mimba wanafunzi watatu.
VIII.		HALI YA HIFADHI YA USAFI WA MAZINGIRA
07.8	Katika kipindi cha robo ya kwanza (Julai - Septemba 2014)      baadhi ya kaya hazina vyoo bora na kaya zingine hazina kabisa kutokana na vyoo vingi kubomoka wakati wa  mafuriko.  Hata hivyo jitihada zinafanyika za kuwaelimisha wananchi juu ya ujenzi wa vyoo bora.
IX.	UHAI WA KAMATI ZA KUDHIBITI UKIMWI KATIKA VIJIJI NA KATA
07.9	Kamati za kudhibiti UKIMWI na kifua kikuu zilizopo katika kata na vijiji hazina uhai kufuatia wajumbe wa kamati hizo kutotekeleza majukumu  yao.
X.		CHANGAMOTO MBALIMBALI
07.10	Katika kipindi cha robo ya kwanza (Julai - Septemba 2014)  wajumbe walibainisha  changamoto mbalimbali zinazowakabili katika utekelezaji wa majukumu yao kama ifuatavyo:- (1) Mwingiliano wa Siasa katika utendaji kazi, (2) Kuwepo kwa migogoro ya ardhi katika baadhi ya vijiji kunazorotesha maendeleo kutokana na wananchi kuhudhuria mahakamani mara kwa mara,    (3) Wazazi kukaidi agizo la Serikali la kuchangia chakula cha mchana shuleni, (4) Mwamko mdogo wa wananchi kuchangia gharama za utekelezaji wa miradi ya maendeleo. 
07.11	Wajumbe walipokea na kupitisha taarifa zote zilizowasilishwa.

KUMB.NA. KDC/BMK/08/14:  KUFUNGA MKUTANO
08.1		Mwenyekiti alifunga mkutano mnamo saa 7:34 mchana.

U  M  E  T  H  I  B  I  T  I  S  H  W  A

…………………………                                                       ……………………….
    G.M. KIPIJA						         C.R. KASONGO
  (MWENYEKITI)							    (KATIBU)
                             TAREHE: …………………

